
Annotatsiya: ta'lim tizimini rivojlantirishning huquqiy bazasini mustahkamlash uchun qabul qilingan qonun va farmonlar 
mamlakatimizda ta'lim tizimini rivojlantirishning huquqiy bazasini mustahkamlash uchun qabul qilingan qonun-hujjatlardir.

Kalit soʻzlar: budjet mablagʻlaridan samarali sarflash, moliyalashtirish, oliy ta'lim muassasalari, moliyaviy mustaqillik, 
daromadlar va xarajatlar, oliy ta'limni modernizasiya qilish.
Abstract: Laws adopted with the aim of determining the priorities of systemic reform of higher education in our country, 
training highly qualified personnel with modern knowledge and high spiritual and moral qualities, independent thinking, 
strengthening the legal basis for the development of the education system in our country.

Key words: efficient spending of budget funds, financing, higher education institutions, financial independence, income 
and expenses, modernization of higher education.
Аннотация: Законы, принятые с целью определить приоритеты системного реформирования высшего образования 
в нашей стране подготовки высококвалифицированных кадров, обладающих современными знаниями и высокими 
духовно-нравственными качествами, самостоятельно мыслящих, укрепить правовую основу развития системы 
образования в нашей стране.

Ключевые слова: эффективное расходование бюджетных средств, финансирование, высшие учебные заведения, 
финансовая независимость, доходы и расходы, модернизация высшего образования.

K I R I S H
Ma’lumki, yurtimizda oliy ta’limni tizimli isloh qilishning ustuvor yoʻnalishlarini belgilash, zamonaviy bilim 

hamda yuksak ma’naviy-ahloqiy fazilatlarga ega, mustaqil fikrlaydigan yuqori malakali kadrlar tayyorlash 
jarayonini sifat jihatidan yangi bosqichga koʻtarish, oliy ta’limni modernizasiya qilish, ilgʻor ta’lim texnologiyalariga 
asoslangan holda ijtimoiy soha va iqtisodiyot tarmoqlarini rivojlantirish maqsadida Oʻzbekiston Respublikasi 
Prezidentining 2019 yil 8 oktyabrda “Oʻzbekiston Respublikasi oliy ta’lim tizimini 2030 yilgacha rivojlantirish 
konsepsiyasini tasdiqlash toʻgʻrisida”gi PF-5847-sonli farmoni qabul qilingan boʻlib, ushbu farmon bilan 
Oʻzbekiston Respublikasi oliy ta’lim tizimini 2030 yilgacha rivojlantirish konsepsiyasi ham tasdiqlangan hamda 
Oliy va oʻrta maxsus ta’lim vazirligi huzuridagi Jamoatchilik kengashi hamda Oʻzbekiston oliy ta’lim muassasalari 
rektorlari kengashi negizida nodavlat notijorat tashkilot shaklidagi Respublika oliy ta’lim kengashini tashkil 
etilishi belgilangan. Bir paytning oʻzida, mazkur farmonda oliy ta’lim muassasalarining moliyaviy mustaqilligi 
va barqarorligini ta’minlash, moddiy-texnik ta’minotini mustahkamlash hamda ularga tegishli boʻlgan moliyaviy 
mablagʻlardan samarali foydalanishga bagʻishlangan alohida paragraf mavjud boʻlib, mazkur paragrafda 
oliy ta’lim muassasalarining moliyaviy mustaqilligi va barqarorligini ta’minlash, moddiy-texnik ta’minotini 
mustahkamlash boʻyicha bir qator tadbirlar amalga oshirilishi koʻzda tutilgan[1]. Shuningdek, ushbu farmonga 

muvofiq oliy ta’lim muassalarida fondlarini tashkil etish hamda oliy ta’lim tizimini venchurli moliyalashtirish 
mexanizmini qoʻllashga ham ruxsat berilgan.

M A V Z U G A  O I D  A D A B I Y O T L A R  S H A R H I
Shuni mamnuniyat biln qayd etish joizki, ushbu konsepsiyada nodavlat, shu jumladan davlat-xususiy 

sheriklik shartlari asosidagi oliy ta’lim muassasalarini tashkil etish rejalashtirilgan boʻlib, 2030 yilga kelib bu 
koʻrinishdagi oliy ta’lim muassasalari sonini 35 taga etkazish moʻljallanmoqda[1]. 

Keyingi yillarda Oʻzbekistonda ta’lim tizimini rivojlantirishning huquqiy bazasini mustahkamlash uchun 
qabul qilingan hujjatlardan yana biri bu 2019 yil 29 oktyabrda qabul qilingan “Ilm-fan va ilmiy faoliyat toʻgʻrisida”gi 
Oʻzbekiston Respublikasining qonunidir. Bu qonun mamlakatimizda ilm-fanni yanada rivojlantirish, uning 
natijadorligini oshirish, ilm-fanni rivojlanishiga oʻz hissalarini qoʻshayotgan tashkilotlar va olimlarni qoʻllab-
quvvatlash, ularni ragʻbatlantirish, uni moliyalashti-rish manbalari aniq qilib belgilangan asosiy hujjatlardan 
biridir. Qayd etigan qonunning alohida bobi, xususan uning 5-bobi aynan ilm-fan va ilmiy faoliyat sohasini 
moliyalashtirishga bagʻishlangan boʻlib, ushbu bobda ilm-fan va ilmiy faoliyat sohasini moliyalashtirish 
yoʻnalishlari, bu mablagʻlardan samarali foydalanish zarurligi hamda ularning mazmun-mohiyati yoritib berilgan.

Bu oʻrinda shuni ham alohida ta’kidlab oʻtish maqsadga muvofiqki, Oʻzbekiston Respublikasi Vazirlar 
Mahkamasining 2019 yil  3 dekabrdagi “Oliy ta’lim muassasalarini bosqichma-bosqich oʻzini oʻzi moliyalashtirish 
tizimiga oʻtkazish toʻgʻrisida”gi 967-sonli qarori asosida oliy ta’lim muassasalarini moliyalashtirish tizimida bir 
qator oʻzgarishlar amalga oshirilmoqda. Ushbu qaror bilan mamlakatimizdagi moliyaviy faoliyati barqaror, 
moddiy-texnika bazasi etarli darajada shakllangan, ta’lim xizmatlari bozorida bakalavriat ta’lim yoʻnalishlari va 
magistratura mutaxassisliklariga boʻlgan talab yuqoriligini hisobga olib, tajriba-sinov sifatida 10 ta oliy ta’lim 
muassasalari oʻzini oʻzi moliyalashtirish tizimiga oʻtkazildi hamda ushbu oliy ta’lim muassasalariga akademik 
va moliyaviy sohalarda bir qator erkinliklar berildi. 

Shuningdek, ushbu qarorga muvofiq oliy ta’lim muassasalari vasiylik kengashlariga bir qator vakolatlar 
taqdim etildi. Ularning eng muhimlari qatoriga: a) oliy ta’lim muassasasining moliya yili uchun shakllantiriladigan 
biznes-rejasi (unda muassasaning asosiy faoliyati koʻrsatkichlari jumladan, muassasada kadrlar tayyorlash 
tizimini tashkil etishning maqsadlari, rejalashtirilayotgan natijalari va tahlili koʻrsatiladi) hamda daromadlar va 
xarajatlar parametrlarini tasdiqlash va ularning ijrosini muhokama qilish; b) oliy ta’lim muassasasi tomonidan 
avtotransport vositalari, shuningdek, boshqa asosiy vositalarni xarid qilish va ularni hisobdan chiqarishga (bino 
va inshootlar bundan mustasno) hamda bino, inshootlarni kapital ta’mirlash, rekonstruksiya qilishga ruxsat 
berish; v) oliy ta’lim muassasasining yillik hamda davriy moliyaviy hisobotlarini muhokama qilish va tasdiqlash; 
g) oliy ta’lim muassasasini rivojlantirish va moliyaviy faoliyati bilan bogʻliq boshqa masalalarni hal etish, 
shu jumladan maqsadli kapital jamgʻarmasini (endaument fond) shakllantirish; d) zarur hollarda, oliy ta’lim 
muassasasi rektorining asoslangan murojaatiga koʻra, oliy ta’lim muassasasining moliyaviy faoliyatini qoʻllab-
quvvatlash maqsadida respublika tijorat banklaridan kreditlar olish masalalarini koʻrib chiqish; e) oliy ta’lim 
muassasasi faoliyatining asosiy yoʻnalishlarini belgilab berish, shu jumladan, yangi fakultetlar, bakalavriat ta’lim 
yoʻnalishlari va magistratura mutaxassisliklarini joriy etish; yo) boʻysunuvi boʻyicha tegishli vazirlik va idora bilan 
kelishilgan holda oliy ta’lim muassasasi rektori va oliy ta’lim muassasasi kengashi vakolatini belgilash, shu 
jumladan, xarajatlar smetasiga hamda shtatlar jadvaliga oʻzgartirishlar kiritish, asosiy vositalarni xarid qilish 
va oliy ta’lim muassasi tasarrufidagi mablagʻlar, moddiy boyliklar va mulkdan foydalanish boʻyicha vakolatlar 
doirasini belgilash; j) oliy ta’lim muassasasida samaradorlik mezonlariga asoslangan mehnatga haq toʻlash 
tizimini joriy etish va tartibini belgilashni koʻrsatish mumkin[2].

Bu oʻrinda qonunchilikdagi bunday oʻzgarishlar soʻnggi uch yillikda yanada jadallashgani va uning 
huquqiy asoslari mustahkamlanganligini ham alohida qayd etib oʻtish maqsadga muvofiq. Xususan, 2020 
yilda Oʻzbekiston Respublikasi Vazirlar Mahkamasining “Respublika oliy ta’lim muassasalarining professor-
oʻqituvchilari va boshqa toifadagi xodimla-rini budjetdan tashqari mablagʻlar hisobidan moddiy ragʻbatlantirish 
tartibi toʻgʻrisidagi nizomni tasdiqlash haqida”gi  517-sonli 2020 yil 26 iyuldagi hamda “Oliy ta’lim muassasalarida 
ta’lim jarayonini tashkil etish bilan bogʻliq tizimni takomillashtirish chora-tadbirlari toʻgʻrisida”gi 824-sonli 2020 
yil 31 dekabrdagi qarorlari qabul qilindi. Ushbu qarorlarda, jumladan, oliy ta’lim tizimini rivojlantirish, u erda 
faoliyat olib boruvchi professor-oʻqituvchilar va boshqa xodimlarni qoʻshimcha ragʻbatlantirish manbalari hamda 
shartlari atroflicha bayon etildi. 

Ushbu masalaga oid 2021 yildagi holatlarni oʻrganar ekanmiz, bu yilda ham oliy ta’lim muassasalarining 
moliyaviy ta’minotini ta’minlashning huquqiy asoslari yanada mustahkamlanganligi va aksariyat oliy ta’lim 
muassasalarining moliyaviy faoliyatiga engilliklar berishning huquqiy asoslari yaratilganligi bilan bir vaqtda 
ularda bu mablagʻlardan samarali foydalanish masalasiga ham jiddiy e’tibor berilganligining guvohi boʻlamiz. 
Xususan, ushbu davrda Oʻzbekiston Respublikasi Oliy va oʻrta maxsus ta’lim vazirining 2021 yil 30 dekabrdagi 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz256

YA S H I L  I Q T I S O D I Y O T  VA  TA R A Q Q I Y O T 2025-yil, aprel. № 3.
navbatdan tashqari son. 

“Oliy ta’lim muassasalarida ta’lim sohalari (ta’lim yoʻnalishlari) boʻyicha bir nafar oʻqituvchi hisobiga toʻgʻri 
keladigan talabalar soni nisbatining normativlarini tasdiqlash toʻgʻrisida”gi 

53-2021-son buyrugʻi, Oʻzbekiston Respublikasi Vazirlar Mahkamasining “Oliy, oʻrta maxsus va professional 
ta’lim tashkilotlarida toʻlov-kontrakt asosida oʻqish uchun ta’lim kreditlari ajratishni tartibga solish chora-tadbirlari 
toʻgʻrisida”gi 2021 yilning 18 avgustidagi 527-sonli,  “Respublika oliy ta’lim muassasalarida talabalarni turar joy 
bilan qamrab olish darajasini oshirish chora-tadbirlari toʻgʻrisida”gi 2021 yilning 9 sentyabridagi 563-sonli, “Ijara 
huquqi asosida yashayotgan talabalar tomonidan toʻlanadigan ijara toʻlovlarini qoplab berish tizimini joriy etish 
chora-tadbirlari toʻgʻrisida”gi shu sanadagi 605-sonli, “Ijtimoiy ehtiyojmand oila vakillari, etim yoki ota-onasining 
qaramogʻidan mahrum boʻlgan talaba xotin-qizlarning oliy ta’lim olishini moddiy jihatdan qoʻllab-quvvatlash 
chora-tadbirlari toʻgʻrisida”gi 2021 yilning 17 sentyabridagi 585-sonli qarorlari kabi qator hujjatlarning qabul 
qilinganligini aniqlashimiz mumkin. 

Buning ustiga, 2021 yilning soʻnggi oyida ham oliy ta’lim tizimi, uning moliyaviy ta’minoti va bu muassasalar 
mablagʻlaridan samarali foydalanishning zarurligi boʻyicha muhim hisoblangan yana 2 ta muhim hujjat qilindi. 
Bular 2021 yilning 24 dekabr kuni qabul qilingan Oʻzbekiston Respublikasi Prezidentining “Davlat oliy ta’lim 
muassasalarining akademik va tashkiliy-boshqaruv mustaqilligini ta’minlash boʻyicha qoʻshimcha chora-
tadbirlar toʻgʻrisida”gi PQ-60-son hamda “Davlat oliy ta’lim muassasalariga moliyaviy mustaqillik berish chora-
tadbirlari toʻgʻrisida”gi PQ-61-son qarorlari edi. 

Ushbu qarorlarga koʻra mamlakatimizda moliyaviy mustaqillik berilayotgan 36 ta oliy ta’lim muassasalarining 
roʻyxati tasdiqlandi va 2022 yil 1 yanvardan boshlab quyidagi masalalar, ya’ni:  a) “ta’lim xizmatlari bozoridagi 
talabni inobatga olgan holda toʻlov-kontrakt asosida oʻqitish qiymatini belgilash; b) talabalarning toʻlov-
kontrakt mablagʻlarini toʻlash muddatlarini belgilash va uzaytirish; v) ta’lim jarayoniga zamonaviy pedagogik 
texnologiyalarni qoʻllay oladigan va ilmiy izlanish olib boradigan mahalliy hamda xorijiy professor-oʻqituvchi va 
mutaxassislarni shartnoma asosida jalb qilish; g) oʻquv-ilmiy jarayonlarga jalb etilgan xorijiy yuqori malakali 
mutaxassislar mehnatiga haq toʻlash miqdorlarini bozor konyunkturasidan kelib chiqib belgilashga oid qarorlar 
qabul qilish; d) professor-oʻqituvchilar shtat birliklarini kiritish me’yorlarini ishlab chiqish; e) oʻz mablagʻlari 
hisobidan talabalar uchun stipendiya va grantlar ajratish; yo) xorijiy davlatlardan oʻquv va ilmiy adabiyotlar, 
darsliklar hamda oʻquv qoʻllanmalarni mualliflik huquqi boʻlgan ishlab chiqaruvchilardan toʻgʻridan-toʻgʻri 
xarid qilish; j) boʻsh turgan bino va inshootlarda pullik xizmatlar koʻrsatish tartibini belgilash; z) avtotransport 
vositalarining yoʻl bosish yillik limiti va ularga xizmat koʻrsatish talablarini belgilash”[3] boʻyicha mustaqil qaror 
qabul qilish vakolati berildi.

Yuqoridagilar bilan birgalikda, moliyaviy mustaqillik berilayotgan davlat oliy ta’lim muassasalarining 
quyidagilarni nazarda tutuvchi moliyalashtirish tartibiga oʻtkazilishi ham belgilandi: a) barcha ta’lim yoʻnalishlari 
va bosqichlari boʻyicha bir talaba uchun toʻgʻri keladigan oʻrtacha xarajat miqdori hisoblab chiqiladi; b) davlat 
buyurtmasi (davlat granti) asosida kadrlar tayyorlash uchun Davlat budjetidan ajratiladigan mablagʻlar Vazirlar 
Mahkamasi tomonidan belgilangan tartib asosida bir talabaga toʻgʻri keladigan oʻrtacha xarajat miqdoridan 
kelib chiqib belgilanadi; v) davlat granti asosida ta’lim olayotgan talabalar uchun budjet mablagʻlari boʻysunuvi 
boʻyicha tegishli vazirlik va idora hamda oliy ta’lim muassasasi oʻrtasida imzolanadigan bitim asosida ajratiladi 
(bundan maqsadli mablagʻlar, shu jumladan stipendiya toʻlovlari, etim bolalar va ota-ona qaramogʻidan mahrum 
boʻlgan bolalarning ijtimoiy himoyasi uchun qonunchilikda belgilangan mablagʻlar, oliy ta’limdan keyingi ta’lim 
xarajatlari hamda Oʻzbekiston Respublikasi Prezidenti va Vazirlar Mahkamasining alohida qarorlari asosida 
ajratiladigan boshqa mablagʻlar mustasno); g) davlat granti asosida ta’lim olayotgan talabalar uchun ajratilgan 
budjet mablagʻlari (bundan maqsadli mablagʻlar mustasno) oliy ta’lim muassasasining budjetdan tashqari 
mablagʻlari boʻyicha shaxsiy gʻazna hisobvaragʻiga oʻtkaziladi va hisobot davri oxirida mablagʻlarning qoldigʻi 
oliy ta’lim muassasasi ixtiyorida qoldiriladi; d) davlat buyurtmasi sifatida ajratilgan mablagʻlar hamda toʻlov-
kontrakt mablagʻlari boʻyicha daromadlar va xarajatlar smetasi tegishliligi boʻyicha yuqori turuvchi vazirlik va 
idorada roʻyxatdan oʻtkaziladi hamda ulardan foydalanish Budjet tashkilotlarini rivojlantirish jamgʻarmasi uchun 
belgilangan tartibga oʻxshash tartibda amalga oshiriladi. Bunda, moliya yili davomida daromadlar va xarajatlar 
smetasiga kiritiladigan oʻzgartirishlar Moliya vazirligi bilan kelishilmaydi; e) toʻlov-kontrakt asosida oʻqitish 
qiymati bir talaba uchun toʻgʻri keladigan oʻrtacha xarajat miqdoridan kelib chiqib, biroq oliy ta’lim muassasasini 
oʻzini oʻzi toʻliq moliyaviy ta’minlash, istiqbolda rivojlantirish hamda ta’lim xizmatlari bozoridagi oʻzaro raqobat 
asosida belgilanadi[3].

Bu oʻrinda shuni ham ta’kidlab oʻtish kerakki, moliyaviy mustaqillik berilgan oliy ta’lim muassasalariga 
yuqoridagilardan tashqari yana quyidagi qoʻshimcha imkoniyatlar yaratilgan: a) davlat oliy ta’lim muassasalari 
Soliq kodeksiga muvofiq soliq toʻlashdan ozod etilgan; b) moliyaviy mustaqillik berilayotgan davlat oliy ta’lim 
muassasalariga qonunchilikda oliy ta’lim muassasalari uchun nazarda tutilgan soliq imtiyozlari tatbiq etiladi; 
v) moliyaviy mustaqillik berilayotgan davlat oliy ta’lim muassasalariga ijtimoiy soliqning 12 foiz miqdordagi 
stavkasi qoʻllaniladi [3].

X U L O S A  V A  T A K L I F L A R
Bizningcha, bu joyda yana bir narsani qayd etib oʻtmoq lozim. Gap shundaki, oliy ta’lim tizimining huquqiy 

asoslarini takomillashtirish boʻyicha olib borilayotgan chora-tadbirlar navbatdagi va soʻnggi yillarda ham 
uzluksiz ravishda davom ettirilmoqda. Xususan, Oʻzbekiston Respublikasi Prezidentining 2022 yil 16 iyundagi 
“Davlat oliy ta’lim muassasalariga oʻqishga qabul qilish jarayonlarini tashkil etish toʻgʻrisida”gi PQ-279-son 
qarori hamda Oʻzbekiston Respublikasi Vazirlar Mahkamasining 2022 yil 1 avgustdagi “Moliyaviy mustaqillik 
berilgan davlat oliy ta’lim muassasalarida davlat buyurtmasi (davlat granti) asosida kadrlar tayyorlash uchun 
Oʻzbekiston Respublikasi davlat budjetidan moliyalashtirish tartibini tasdiqlash toʻgʻrisida”gi 419-son qarori 
va ayniqsa,  Oʻzbekiston Respublikasi Vazirlar Mahkamasining 2022 yil 1 avgustdagi “Moliyaviy mustaqillik 
berilgan davlat oliy ta’lim muassasalarida davlat buyurtmasi (davlat granti) asosida kadrlar tayyorlash uchun 
Oʻzbekiston Respublikasi davlat budjetidan moliyalashtirish tartibini tasdiqlash toʻgʻrisida”gi 419-son qarori bilan 
“Moliyaviy mustaqillik berilgan davlat oliy ta’lim muassasalarini bir talaba uchun toʻgʻri keladigan oʻrtacha xarajat 
miqdoridan kelib chiqib moliyalashtirish tartibi toʻgʻrisida” Nizom tasdiqlangan boʻlib, unda xarajatlarning bazaviy 
normativlarini qoʻllash yoʻli bilan oliy ta’lim muassasasi uchun budjet mablagʻlari hajmini hisoblash tartibi, Davlat 
budjeti mablagʻlari hisobidan oliy ta’lim muassasasini moliyalashtirish tartibi, oliy ta’lim muassasalarida ta’lim 
sohalari bloklari boʻyicha professor-oʻqituvchilar tarkibi mehnatiga haq toʻlash xarajatlarini oʻz ichiga oluvchi 
bir nafar talabani oʻqitish uchun joriy xarajatlarning bazaviy normativlarini aniqlash jadvali ishlab chiqilganligi 
va tasdiqlanganlanganligi qabul qilinganligi buning yorqin dalilidir. Bizning fikrimizcha, bunday oʻzgarishlar, 
bir tomondan, mamlakatimizda oliy ta’lim tizimini rivojlanishiga, shu bilan birga oliy ta’lim muassasalarini 
moliyalashtirish manbalarining kengayishiga, ularning moliyaviy barqarorligini oshishiga qoʻshimcha 
imkoniyatlar yaratsa, ikkinchi tomondan esa, ular ixtiyorida toʻplangan katta miqdordagi moliyaviy resurslardan, 
shu jumladan, budjet mablagʻlaridan samarali sarflash zarurligini koʻrsatadi.  

